GWASANAETH CERDD
Pryd dylai plentyn ddechrau dysgu canu offeryn cerdd?

	Ffidil/Fiola

	Blwyddyn 2, 3 neu Flwyddyn 4 fan hwyraf. Os yw’r plentyn i gyrraedd safon dda, mae’n hanfodol dechrau’n gynnar. Dim ond plentyn eithriadol o dda sy’n llwyddo ar yr offeryn os yw’n dechrau’n hwyr.
Rhoddir offeryn i’r plentyn am y flwyddyn gyntaf.


	Soddgrwth/Bas Dwbl

	Blwyddyn 3 neu 4. Mae maint yr offeryn yn rhwystro plentyn rhag dechrau cyn hyn a hyd yn oed ym Mlwyddyn 4/5, bydd maint corfforol y plentyn yn ffactor wrth asesu addasrwydd ar gyfer yr offeryn.


	Ffliwt/Clarinét

	Gellir dechrau ar y recorder a’r ffeiff ym Mlwyddyn 3. Dylai’r athro asesu pob disgybl sy’n dymuno dysgu. Dylai’r disgyblion fod wedi cael eu hail set o ddannedd.
Clarinét/ffliwt: Blwyddyn 4 ar offerynnau maint llawn. Blwyddyn 3 ar gyfer clarineo a ffliwt pen crwm.


	Obo/Basŵn


	Mae’n well gadael yr offerynnau hyn tan Flwyddyn 7 ac eithrio bod asesiad o’r plentyn yn dangos bod ganddo ddawn eithriadol. Ni chynghorir dechrau cyn hyn. 

	Offerynnau Pres

	Mae Blwyddyn 4 yn ddigon cynnar; fodd bynnag, os bydd plentyn wedi cael ei ail set o ddannedd, gall ddechrau ym Mlwyddyn 3. Fel gyda chwythbrennau, ni chynghorir dechrau dysgu offeryn pres yn rhy gynnar. Bydd maint corfforol y plentyn yn ffactor wrth asesu addasrwydd ar gyfer offerynnau pres mwy o faint.


	Telyn
	Blwyddyn 2 defnyddir ystod o elynau lap ar gyfer y dechreuwyr llai. Caiff gwersi telyn eu darparu drwy gyfrwng y Gymraeg neu’r Saesneg a bydd cyfle ichi nodi hynny ar y ffurflen gofrestru.


Sut y dylid dewis plant?
1. Dylai ysgolion enwebu plant a dylid cael yr enwebiad hwnnw wed ei gadarnhau’n ysgrifenedig gan y rhieni er mwyn sicrhau y bydd cefnogaeth gartref.

2. Bydd staff peripatetig yn rhoi prawf dawn sy’n briodol ar gyfer yr offeryn a gall hyn fod ar un o sawl ffurf:

a) Un prawf dawn
b) Defnyddio’r offeryn am gyfnod prawf 
c) Yn achos chwythbren, cyfnod prawf gyda recorder o bosib er mwyn asesu dawn.
* Os bydd plentyn yn dymuno rhoi’r gorau i offeryn, rhaid cael caniatâd ysgrifenedig y rhieni.

* Dim ond pan fydd lle gwag y gall disgyblion newydd ddechrau dysgu canu offeryn. 
